
நெய்தற் கன்னி இ 75

ஆனால் காதலன் ஏறிவரும் தேரில் கட்டிய மணி யோசையைப் பலகால் கேட்டுப் பழகிய அவள், அவ்வொலியை அவன் தேர் மணியொலி யென்றே கருதினாள். அந்நிலையே அவள் கவலை எங்கோ சென்று மறைந்தது. காதலன் தேர் வந்துவிட்டது; சிறிது நாழிகைக் கெல்லாம் காதலனும் வந்துவிடுவான்; கண்டு மகிழலாம் என்ற எண்ணங்கள் எழவே களிப்புக் கடலில் ஆழ்ந்து போய் விட்டாள்; ஆனால், அந்தோ! அம்மகிழ்ச்சி கணப் பொழுதே. பறவைகள் மீண்டும் உறக்கத்தில் ஆழ்ந்துவிடவே, அவற்றின் குரல் ஒலியும் அடங்கிவிட்டது. கேட்ட ஒலி தொடர்ந்து ஒலிக்கவில்லை என்பதை உணர்ந்தாள். ஊர்ந்துவரும் தேரின் மணியொலியாயின் தொடர்ந்து ஒலிக்குமே; ஒரு முறை ஒலித்து ஒய்ந்து விடாதே, ஆனால் இதோ இவ்வொலி அடங்கிவிட்டதே; ஆகவே, கேட்ட ஒலி காதலன் தேர்மணி ஒலியன்று. அது உறக்கம் கலைந்தெழுந்த கானற் பறவைகளின் ஒலி போலும் என அறிந்தாள்; உடனே காதலனைக் கண்டாற் போலவும், அவனோடு கலந்து பழகினாற் போலவும் எண்ணி இரும்பூது கொண்டவளின் உள்ளக் கிளர்ச்சி எங்கோ சென்று மறைந்தது. மீண்டும் தனிமையுணர்ச்சி எழவே, துயர் வெள்ளத்தில் 495 போனாள்.

மற்றொரு நாள், காதலன் வருவான், கண்டு களிக்கலாம் என்ற உள்ளார்வம் மிக்கு உறக்கம் ஒழிந்து காத்துக் கிடந்தாள்; அந்நிலையில் ஆங்கு புதிய மணம் ஒன்று புகுந்து மணப்பதை உணர்ந்தாள்; அது அவள் மனையருகே ஒடும் கழிநீரில், மலர்கள் இதழ் விரிந்து அலர்வதால் எழுந்த புதுணமாகும். ஆனால் காதலன் மார்பில் மாலையைக் கண்டும், அம்மாலை அளிக்கும் "மாண்புமிகு மணத்தை நுகர்ந்தும் மகிழ்ந்து பழகிய அவள்

		 இப்பக்கம் கடைசியாக 22 பெப்பிரவரி 2018, 06:15 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

